
GWEINYDDIAETH

Dymuna’r Cyngor ddiolch i holl staff Cyngor Ieuenctid Cymru am eu cefnogaeth yn ystod y flwyddyn.  Llawer o ddiolch hefyd i Canllaw Online am ei gefnogaeth yn ystod y 6 mis pan oedd CWVYS yn rhentu lle swyddfa.

ADRODDIAD Y GADEIRYDD
2005 / 2006
Cyflwynwyd yr adroddiad y llynedd gan Sue Muxworthy, fel Islywydd yn ffurfiol, ond mewn gwirionedd fel Llywydd Gweithredol am y rhan fwyaf o 2004/05.  Mae Sue wedi gwneud cyfraniad enfawr i CWVYS, o ran mynychu cyfarfodydd a digwyddiadau cyhoeddus, cynrychioli’r sector gwirfoddol a hefyd o ran gweithio o;’r golwg gyda’r tîm, gan gadeirio’r Pwyllgor Hyfforddi a chynorthwyo Pwyllgor Gwaith CWVYS.  Carwn ddal ar y cyfle hwn i ddiolch i Sue am weithio mor fedrus fel Cadeirydd ac am bopeth a wna hi dros y sector a thros CWVYS.  Fel y Cadeirydd newydd, rwyf yn gwerthfawrogi ei chyfraniad a’i chymorth yn fawr.

Bu’n flwyddyn a welodd newidiadau a datblygiadau sylweddol i CWVYS.  Golygai penderfyniad y Cynulliad i drosglwyddo gwaith Cyngor Ieuenctid Cymru i’r Cynulliad fod yn rhaid inni ddatblygu strwythur newydd i gynnal gwaith CWVYS (cyllid, swyddfeydd a staff) a pherthynas newydd â’r Cynulliad.  Erbyn amser y CCB, byddwn mewn swyddfeydd newydd ym Mae Caerdydd, ar ôl cael rhannu lle dros dro gyda Chanllaw yng Nghaerffili. 

Yn nechrau blwyddyn waith 2005-06, cynaliasom weithdy i Bwyllgor Gwaith CWVYS i edrych ar oblygiadau’r newidiadau arfaethedig. Nodasom fel y gallem adeiladu ar ben ein cryfderau a defnyddio’r newidiadau arfaethedig i gynnal y sector gwirfoddol tra’n datblygu ac atgyfnerthu ein gallu potensial fel mudiad.  I Mae’n dda gen i ddweud, yn sgil cyfres o negodiadau gyda’r Cynulliad, inni lwyddo i sicrhau cytundeb cadarn ar strwythur cyllido newydd a ategir gan gynllun gweithredol newydd a manwl.  Cytunwyd ar y cynllun gweithredol drafft ar gyfer y gwaith hwnnw a gyllidir gan y Cynulliad. Ceir hefyd gynllun ehangach yn trafod y gwaith arall a wneir gan CWVYS ar ran y sector.

Daeth y cytundebau hyn ar yr adeg fwyaf priodol bosib.  Mae Comisiwn Russell ar Wirfoddoli, adroddiad ESTYN ar y Partneriaethau Pobl Ifanc a’r Sector gwirfoddol, trosglwyddo swyddogaethau Cyngor Ieuenctid Cymru, datblygiadau ym maes addysg i’r ystod oedran 14-19, yr ymgynghori ar Bartneriaethau Pobl Ifanc, ac ailddatblygu statws a lleoliad y pwyllgor Safonau Addysg a Hyfforddiant i gyd yn arwyddion o’r cyd-destun bythol newydd yr ydym yn gweithio ynddo ac yn cyfrannu tuag ato.

Gwelwyd twf parhaus yn nifer y mudiadau cenedlaethol a lleol sy’n aelodau o CWVYS yn 2005/06.  Un o’n blaenoriaethau yn ystod y flwyddyn fu cynrychioli buddiannau, ymrwymiadau a llwyddiannau’r mudiadau hyn yng Nghymru a’r tu hwnt a gweithio mewn partneriaeth â chyrff megis y greq \O(w,^)p Prif Swyddogion Ieuenctid yng Nghymru, y Cyngor Sector Sgiliau Dysgu Gydol Oes a’r Partneriaethau Pobl Ifanc.  Mae aelodau Pwyllgor Gwaith CWVYS, er enghraifft, wedi mynychu pob Partneriaeth ar draws Cymru gan gynrychioli’r sector gwirfoddol a rhoi cymorth i aelod-fudiadau ar lefel leol neu ranbarthol.  Mae amrywioldeb a maint y sector gwirfoddol mewn gwaith ieuenctid yn gryfderau gwirioneddol.  Bu’n dda iawn cael cynrychioli'r amrywiaeth honno yn ogystal â’r gwerthoedd a’r blaenoriaethau cyffredin sy’n nodweddu’r sector gwaith ieuenctid gwirfoddol.  

Gyda’i statws newydd fel cwmni elusennol cyfyngedig trwy warant, cartref newydd, aelodaeth sy’n parhau i dyfu, cyd-ddealltwriaeth newydd gyda’r Cynulliad a sefyllfa ariannol gadarn, rydym yn edrych ymlaen at flwyddyn newydd o weithio mewn partneriaeth ar draws y sector gwirfoddol i hybu’r agenda gwaith ieuenctid a’r profiad a’r cymorth amhrisiadwy y mae pobl yn eu cael trwy’r sector a’i aelodau.  

Yn y blynyddoedd a fu a nes iddi ddod i ben yn niwedd 2005, mae Cyngor Ieuenctid Cymru wedi cyfrannu llawer iawn at waith ieuenctid a bu’n bartner gwerthfawr iawn.  Mae cyflwyno’r Adroddiad Blynyddol hwn yn rhoi cyfle pwysig imi gydnabod y cyfraniad hwnnw ac, ar ran CWVYS, i ddiolch i CIC, ei fwrdd a’i staff am yr holl gefnogaeth a roddwyd ganddynt inni dros y blynyddoedd ac am y persbectifau a’r dadleuon sydd wedi cyfrannu at wella cyfleoedd  i bobl ifanc yng Nghymru ac i rai sy’n gweithio gyda phobl ifanc.  Nid y cyfraniad lleiaf yn hyn o beth, yw darparu fframweithiau i gynnal datblygiad proffesiynol a chydnabyddiaeth i wirfoddolwyr a staff cyflogedig ar draws y sector. 

Carwn ddiolch i aelodau Pwyllgor Gwaith CWVYS am eu holl waith caled a’u brwdfrydedd dros y flwyddyn a aeth heibio.  Soniais am Sue eisoes ar ddechrau’r adroddiad hwn.  Rwyf hefyd am fynegi fy niolch arbennig i  Clive Bracewell, ein Trysorydd ac i Veronica Wilson, y Prif Weithredwr, yn ogystal ag i staff eraill CWVYS, Kate Stafford a Sarah Lowe.   Mae ein Llywydd a’n Islywyddion wedi rhoi cymorth amhrisiadwy i CWVYS yn ystod y flwyddyn anodd hon, o’r golwg yn aml a heb gydnabyddiaeth gyhoeddus weithiau.  Rydym yn ddiolchgar iawn am yr ymroddiad a’r gefnogaeth.

Rob Norris
Cadeirydd
CWVYS

Mae’r is-bwyllgor hyfforddi yn parhau i gwrdd unwaith bob dau fis ac mae’n agored i arbenigwyr mewn hyfforddi yn yr holl aelod-fudiadau. 

Yn ystod y flwyddyn a aeth heibio penderfynasom y byddem yn dirprwyo hyfforddiant sylfaenol mewn Gwaith Ieuenctid i gonsortiwm YMCA/Ieuenctid Cymru, gan mai dyma’r aelodau sydd â statws a phrofiad fel colegau cymuned. Mae’r consortiwm yn gweithio hefyd gydag Urdd Gobaith Cymru a’r Ffermwyr Ifainc ar hyfforddiant Cymraeg ar gyfer Arweinwyr Ieuenctid. Bydd y pwyllgor hyfforddi’n canolbwyntio ar hyfforddiant arbenigol megis yr Hyfforddiant ar Gamwahaniaethu ar Sail Anabledd a gynhaliwyd yn yr hydref.

Yn ystod y gaeaf, cynhaliwyd cyfres o seminarau gyda’r nos gennym ar draw Cymru ar gyfer cynrychiolwyr o’r sector gwirfoddol ar Bartneriaethau Pobl Ifanc ac aelodau o fudiadau ieuenctid gwirfoddol. Yn aml, nid oes gan fudiadau fel y rhain ddigon o gynrychiolaeth ar bwyllgorau am eu bod dan arweiniad gwirfoddolwyr a’n gobaith yw ailadrodd y

cyfle gwerthfawr iawn hwn i gyfnewid syniadau.


Trwy gyfres o drafodaethau a dolenni fideo yn ein cyfarfodydd, cafwyd nifer da i weld cyflwyniad gan Terry Wales ar y llwybrau dysgu 14 i 19 oed. Penllanw hyn oedd cynhadledd yn Llandrindod ym mis Mai ar gyfer rhychwant eang o gynrychiolwyr Partneriaethau o’r sectorau gwirfoddol a statudol. Defnyddiwyd y gynhadledd hon yn ogystal i lansio taflen yn cyflwyno’r llwybrau dysgu 14 i 19 oed i arweinwyr ieuenctid. Ariannwyd y daflen gan Lywodraeth Cynulliad Cymru ac fe’i cynhyrchwyd gan Sara, ein cynorthwy-ydd gwybodaeth, a wnaeth waith da iawn yn crynhoi pwnc mawr i ychydig eiriau er mwyn dal sylw a chyfeirio darllenwyr at ffynonellau gwybodaeth eraill.

Ein gobaith yw y bydd gwefan CWVYS yn arwain at gyfleoedd eraill i drafod a chynnig hyfforddiant ac at rannu digwyddiadau hyfforddi rhwng mudiadau.

Diolch unwaith eto i Veronica am ei gwaith caled yn ystod y flwyddyn a hefyd i Kate ar ddechrau’r flwyddyn ac i Sarah ar y diwedd am gymorth gyda gwybodaeth.

Sue Muxworthy

Mehefin 2006

A minnau’n cael hoe fach wrth symud a threfnu’r swyddfa newydd yn y Teq \O(y,^) Baltig, dyma edrych ar yr olygfa gampus trwy fy ffenest a meddwl am CWVYS, ddoe, heddiw ac yfory.

Dyma gofio bod corff yn rhagflaenu CWVYS, sef y Pwyllgor Sefydlog ar gyfer Mudiadau Ieuenctid Gwirfoddol Cymru. Fe’i sefydlwyd yn 1947 gan arwain at sefydlu CWVYS yn 1974. Bu bron i 60 mlynedd o gydweithrediad rhwng mudiadau ieuenctid gwirfoddol. Oddi ar hynny bu o leiaf bum newid plaid yn y Llywodraeth, mae llawer o bolisïau ieuenctid wedi mynd a dod, a sefydlwyd a newidiwyd llawer o strwythurau newydd. Yn ystod y cyfnod hwnnw er bod newidiadau wedi bod yn y sector ieuenctid gwirfoddol, mae’n dal i ffynnu a ymaddasu i'r amgylchiadau newydd.

Pan ddes i i weithio i CWVYS am y tro cyntaf yn 1985 fel swyddog prosiectau, roedd gennym ni ein swyddfeydd ein hunain ym Mhenarth. Roedd cyfranogiad ieuenctid ar frig yr agenda, roedd cydweithrediad agos â’r gwasanaethau ieuenctid statudol, roedd yn Flwyddyn Ieuenctid Ryngwladol, roedd ymatebion gwaith ieuenctid i gam-drin sylweddau’n cael eu datblygu  ac roedd llyfr cyntaf Canllaw Online yn cael ei lunio. Gallaf weld Penarth trwy'r ffenestr yn y swyddfa newydd; felly, ar lawer ystyr, mae cysylltiadau cyfredol ac uniongyrchol a’r gorffennol a’n lle ni dros 20 mlynedd yn ôl.

Mae uno Cyngor Ieuenctid Cymru yn ddiweddar â Llywodraeth Cynulliad Cymru a thorri CWVYS yn ei sgil, yn golygu cychwyn newydd inni fel mudiad cwbl annibynnol. Er bod hyn yn gyfle gwych i CWVYS, mae cwestiynau ynghylch dyfodol gwaith ieuenctid a llawer mwy o ddisgwyliadau i CWVYS to eu gwireddu yn y sefyllfa newydd.

Bu hon yn flwyddyn wirioneddol brysur i CWVYS wrth inni weithio tuag at yr annibyniaeth newydd hon. Rydym wedi symud ddwywaith. Darparodd Canllaw Online le dros dro i CWVYS wrth inni aros am swyddfeydd yn y Teq \O(y,^) Baltig.  Wrth imi sgrifennu hyn o eiriau nid ydym yma ond ers pythefnos, ond bu’n werth aros. Rydym gyda’n ffrindiau yn y sector gwirfoddol ac mewn awyrgylch cefnogol.

Wrth i’r broses o symud a threfnu symud fynd yn ei blaen, mae gwaith CWVYS wedi parhau. Disgrifiwyd llawer o hyn mewn adroddiadau yn y ddogfen hon. Mae aelodaeth CWVYS wedi tyfu’n gyson. Rydym wedi parhau i gynrychioli'r sector ieuenctid gwirfoddol yn y Partneriaethau Pobl Ifanc yn y Cynllun Sector Gwirfoddol. Ein prif bartneriaid yw’r Prif Swyddogion Ieuenctid, Cynghorau Gwirfoddol Sirol, Plant yng Nghymru, CGGC a Chyfanfyd. Rydym yn creu perthnasoedd newydd gydag isadran Cyfleoedd Dysgu Ieuenctid ac Oedolion (YALO) Llywodraeth Cynulliad Cymru gan gymryd rhan mewn mentrau newydd megis Comisiwn Russell a Llwybrau Dysgu 14 –19 Oed.

Mae CWVYS wedi dod yn Gwmni Elusennol Cyfyngedig trwy Warant yn ystod y cyfnod hwn a throsglwyddwyd yr holl asedau. Negodwyd cynllun gweithredol newydd gyda YALO sy’n adlewyrchu ein cyfrifoldebau newydd a rôl allweddol CWVYS a’i aelodau o ran gweithredu Ymestyn Hawliau. 

Un o uchafbwyntiau’r flwyddyn fu datblygu gwefan CWVYS. Bydd hon yn creu proffil amlycach i CWVYS gan ddarparu gwybodaeth i’r sector o safbwynt y sector ieuenctid gwirfoddol.

Mae gwaith ieuenctid yn parhau i fod yn un o’n prif weithgareddau a chynhaliwyd dwy gynhadledd lwyddiannus iawn eleni – y naill ar oblygiadau’r ddeddfwriaeth ar Gamwahaniaethu ar Sail Anabledd a’r llall yn codi ymwybyddiaeth o rôl y sector gwirfoddol yn Llwybrau Dysgu 14-19 Oed. Mae CWVYS yn parhau i gymryd rhan yn y datblygiadau o ran hyfforddi a lledaenu persbectif y sector gwirfoddol trwy gyfrwng trafodaethau o fewn y pwyllgor Hyfforddi. Cynrychiolir CWVYS hefyd ar strwythurau newydd Dysgu Gydol oes gan gynnwys y panel cenedlaethol yng Nghymru. Bydd CWVYS mewn safle allweddol i ddylanwadu ar gynllunio a datblygu’r gweithlu.

Yn ddiweddar, mae CWVYS wedi cael annerch Pwyllgor Dysgu Gydol Oes a Sgiliau’r Cynulliad a thrafod prif faterion a dyheadau’r sector gyda’r Aelodau. Mae gwaith ieuenctid yn derbyn cymorth ar draws y pleidiau a chydnabyddir gwerth ein gweithgarwch, er nad ydym yn derbyn yr holl adnoddau yr hoffem eu cael.


Yn ystod y flwyddyn sydd i ddod caiff strategaeth ar waith ieuenctid ei datblygu, bydd Estyn yn arolygu'r grantiau MIGC, bydd Y Wlad Sy’n Dysgu 2 yn cael ei gyhoeddi yn sgil y cyfnod ymgynghori, bydd etholiadau i’r Cynulliad, a sefydlir menter Comisiwn Russell yng Nghymru. 

O safbwynt trefniadol byddwn yn penodi gweinyddydd newydd cyn bo hir a bydd hyn yn ategu gallu potensial CWVYS i ymateb i ddyheadau’r aelodau ac i ddisgwyliadau ein noddwyr, ein partneriaid a’n budd-ddeiliaid eraill. Bydd yn braf cael canolbwyntio ar y gwaith ar ôl y cyfnod hwn o newid ac o reoli’r cyfnewidiadau.

Rydym ar drothwy dyfodol cadarnhaol iawn ac mewn sefyllfa newydd gyda chydweithwyr sefydlog a chan ddatblygu perthnasoedd newydd. Wrth imi edrych trwy’r ffenestr, gallaf weld o ble y daethom a gallaf weld hefyd y gorwel a’r tirlun a’r môr. Rydym wedi gwneud y gwaith caib a rhaw ac mae’n bryd symud tua’r dyfodol.

Diolch i'r canlynol:

Rwy’n ddiolchgar iawn am help a chymorth aelodau CWVYS, i’r Pwyllgor Gwaith, Llywyddion ac Islywyddion a swyddogion trwy gwrs y flwyddyn am bopeth a gyfrannwyd ganddynt yn ystod y cyfnod newydd hwn. Diolch hefyd i Kate a Sarah am eu gwaith caled a’u hymroddiad i CWVYS ac am sicrhau bod gwaith CWVYS yn parhau pan oeddwn yn rheoli'r newid hwnnw.  Yn ogystal, mae staff Cyngor Ieuenctid Cymru, Canllaw Online a CGGC wedi gwneud y cyfnod hwn yn un mor ddifyr â phosib, ac rwy’n ddiolchgar hefyd am yr holl gymorth a gefais.
Veronica Wilson

Mehefin 2006

Fe ddes i i CWVYS ym Medi 2005 i lenwi cyfnod absenoldeb mamolaeth Kate Stafford.  Yn ystod fy naw mis cyntaf gyda CWVYS rydym wedi symud i swyddfa newydd ddwywaith – wedi torri’n rhydd oddi wrth CIC ac wedi lletya gyda Chanllaw am 6 mis, cyn glanio yn ein cartref newydd ym Mae Caerdydd. Mae hyn wedi creu trafferthion, ond rhaid llongyfarch Veronica am ddelio â’r holl newid mewn ffordd mor rhwydd.

Mae Kate wedi gadael CWVYS bellach er mwyn mynd yn ôl i ddysgu ac rydym yn dymuno’n dda iddi.  Mae hyn yn golygu fy mod wedi cael fy nghyflogi fel aelod amser llawn o’r staff ac y byddaf yma am y dyfodol rhagweladwy.  Rwy’n edrych ymlaen yn fawr at ddysgu rhagor am y sector gwirfoddol ac am waith ieuenctid ac efallai at ddefnyddio rhai o’r sgiliau a ddysgais gyda marchnata fmcg marketing gyda CWVYS.

Ces ddigon i’m cadw’n brysur dros y naw mis diwethaf.  Bu’n rhaid imi ddelio â dyletswyddau Cynorthwy-ydd Gwybodaeth o ddydd i ddydd – gweinyddu cyffredinol, ymateb i ymholiadau. Cydlynu aelodaeth, ac ymchwilio a llunio’r e-fwletin misol.  Ochr yn ochr â hyn, bûm yn gweithio ar sawl prosiect, y ceir manylion amdanynt isod.

Mae gwefan CWVYS bellach yn fyw ac yn gweithio’n dda.  Cawsom adborth da gan yr aelodau a rhai ceisiadau am wybodaeth am ymaelodai â CWVYS trwy e-bost.  
Mae’r wefan yn cael ei diweddaru’n rheolaidd gyda newyddion ac erthyglau sy’n berthnasol i’n haelodau.  Mae’r calendr yn llawn cyrsiau hyfforddi, cynadleddau a digwyddiadau priodol i’n haelodau.  Bwriadaf I farchnata’r safle ymhellach yn ystod y misoedd nesaf er mwyn codi ymwybyddiaeth o CWVYS trwy’r sectorau gwirfoddol a gwaith ieuenctid.

Rydym wedi gorffen gwaith a ddechreuwyd gennym y llynedd lle buom yn casglu gwybodaeth am ein haelodau trwy gyfrwng holiadur.  Cawsom ymateb da, gyda 62% o’r aelodau’n dychwelyd ein holiadur.  Mae’r dadansoddi wedi cynnig casgliadau diddorol inni o ran y math o fudiadau y dylem eu targedu fel aelodau os yw CWVYS am wasanaethu’r gymuned yn llawn.  Cawsom ffigurau am ein mudiadau ac am nifer y bobl sy’n gweithio gyda ni: mae CWVYS yn gweithio ar ran 4,000 o wirfoddolwyr a 250,000 o bobl ifanc rhwng 11 a 25 oed.

Cynaliasom dri seminar Gwybodaeth ac Ymgynghori llwyddiannus ledled Cymru ym mis Mawrth.  Mynychwyd y rhain gan nifer da o fudiadau gan arwain at ymwybyddiaeth ehangach o CWVYS trwy gydol y sector gwaith ieuenctid.

Pan dorrodd CWVYS yn rhydd oddi wrth CIC, collasom ei gronfa ddata.  Gallem gynnal rhai cysylltiadau lleol, ond roedd y rhestr yn llawer tlotach.  Gydag amser rydym wedi ailsefydlu’r gronfa ddata, er mwyn sicrhau bod y cysylltiadau perthnasol i gyd ar flaenau ein bysedd.

Bûm yn ddiweddar yn rheoli project ar y cyd rhwng LlCC a CWVYS i lunio taflen sy’n egluro’r cysyniad o Lwybrau Dysgu 14-19 oed i’r sector gwirfoddol.  Roedd yr amserlen yn dynn ond lluniasom daflen mewn pryd i’r Gynhadledd 14-19 a bu’r ymateb yn ffafriol iawn.

Fy mwriad dros y misoedd nesaf fydd ffocysu ar aelodau CWVYS.  Hoffwn gynnal arolwg bychan er mwyn cael gwybod eu dymuniadau wrth ymaelodi â CWVYS.  Dylai hyn, a’r gwaith ystadegol a wnaed yn barod, ein galluogi i fodloni ein haelodau cyfredol a rhoi targedau a phwyntiau inni wrth farchnata CWVYS i aelodau newydd.

Fe y dywedais ar y dechrau, bu’n naw mis prysur iawn, ond rwyf wedi mwynhau fy ngwaith gyda CWVYS ac edrychaf ymlaen at gael cydweithio gyda Veronica i dyfu CWVYS a’i gyfraniad i’r sector gwirfoddol.   

Sarah Lowe
Mehefin 2006

